
Uvod

Bolest ovisnosti roditelja

· Djevojčica  S.D. ima 5,5 godina, živi sa majkom.
· Teška ekonomska situacija
· Majka korisnik teških droga
· Slabo razvijena socijalna mreža 
· Otac takođe koristi teške droge, ali ne živi s njima
· Povremeno ih obiđe
S djevojčicom sam stupila u kontakt prije otprilike dvije godine. Živjela je nedaleko od naše porodične kuće i igrajući se sa mojom kćerkom sve više vremena je provodila u našem dvorištu. Djevojčica je često provodila čitave dane napolju, i veoma brzo se dalo primjetiti da o njoj niko ne vodi brigu. Veoma oskudno obučena i skoro uvijek gladna. Uprkos tome, bila je veoma druželjubiva i pošto se često igrala u našem dvorištu, bila bi pozvana u kuću da ruča s mojom djecom. Ispočetka je bila šutljiva u mojoj blizini, ali se uskoro počela opuštati i pričati o sebi i svojoj majci. Na taj način sam saznala da majka uglavnom leži u kući, da je „bolesna“, te da nema snage da se brine o djevojčici. Djevojčica bi često spominjala baku, koja ih je sedmično posjećivala i donosila namirnice. Otac ih je veoma rijetko posjećivao i po njenim riječima uglavnom su se posjete završavale svađama. Djevojčica je bila veoma strašljiva, skoro uvijek zabrinuta za svoju majku i uvijek skrivajući se od druge djece i njihovih uvreda u potrazi za bilo kakvom zaštitom. Nedugo nakon toga sam upoznale djevojčicinu baku, koja mi je malo pobliže objasnila čitavu situaciju u kojoj se djevojčica nalazila. Na taj način sam saznala da su djevojčicina majka i otac već dugo vremena korisnici teških droga, te da ona ne živi u Zenici pa ih zbog toga ne može češće posjećivati. Dalo se primjetiti da im baka pokušava pomoći onoliko koliko je to u njenoj moći. 
Predisponirajući faktori
Genetska predisponiranost (biološki faktori)
Nisko samopoštovanje, eksternalni lokus kontrole (psihološki faktori)
Problematična privrženost, permisivno roditeljstvo, zanemarivanje, nekonzistentnost u roditeljskoj disciplini (faktori koji se odnose na relaciju majka-dijete)
Psihološki problemi roditelja, upotreba droge i alkohola kod roditelja, bračne nesuglasice i nasilje, dezorganizacija obitelji (izloženost porodičnim problemima u ranoj dobi)
Separacija, socijalni problemi (Stresovi u ranom djetinjstvu)
Djevojčicina baka je spomenula da je imala težak život, te da je i sama bila korisnik droga. Često se selila sa djevojčicinom majkom, tako da je to uveliko uticalo na djevojčicinu majku i njeno djetinjstvo.
Između djevojčice i njene majke nije razvijena sigurna privrženost, jer bi djevojčica s očajem doživljavala majčino odsustvo (majka je jedno vrijeme radila u kafiću, te bi ostavljela djevojčicu samu). Ako uzmemo u obzir njene godine, bez obzira kako dobra privrženost da je razvijena između nje i majke, djevojčica sa 6 godina ni u kojem slučaju nije trebala ostajati sama kod kuće.
Djevojčica je imala veoma nisko samopouzdanje, uvijek okrivljujući sebe za situaciju u kojoj se ona i njena majka nalaze. Često bi pravdala svoju majku, kada bi je druga djeca izazivala zbog majčinog stanja. Često joj je bilo potrebno da to kaže, de je moji ukućani i ja saslušamo i da je ne pokušavamo razuvjeriti u tome. Svezanih ruku to je jedino što smo mogli i pružiti. S obzirom da je često bivala kod nas, očigledno joj je naše porodično okruženje jako godilo, a iznad svega bilo i jako potrebno.

     2. Održavajući faktori
Disfunkcionalni atribucijski stilovi, negativne kognitivne distorzije, nezreli odbrambeni mehanizmi, disfunkcionalne strategije suočavanja (psihološki faktori)
Neadekavatno potkrepljenje prema problematičnim ponašanjima, nesiguran atačment, nekonzistentna disciplina, zbunjujuće roditeljsko ponašanje, haotična porodična organizacija, odsustvo oca, bračni nesklad (faktori porodičnog sistema)
Roditelji imaju sličan problem, psihološki problemi roditelja ili kriminalitet, netačna očekivanja o razvoju djeteta, nesigurni internalni modeli za veze sa drugima, nisko samopoštovanje roditelja, depresivni ili negativni atribucijski stilovi, kognitivne distorzije, nezreli odbrambeni mehanizmi, disfunkcionalne strategije suočavanja (roditeljski faktor)
Veliki stres u porodici, neodgovarajuće obrazovno okruženje, socijalno loša situacija, oskudne prilike za zaposlenje (faktori socijalne mreže)

3. Protektivni faktori
Dobro fizičko zdravlje (biološki faktor)
Visok IQ, Lagan temperament (psihološki faktor)
Porodica prihvata problem, porodica je posvećena rješavanju problema, porodica prihvata plan pomoći, dobra koordinacija izmežu profesionalaca (faktori pružanja pomoći)
Dobra mreža socijalne podrške, podrška vršnjaka (faktori socijalne mreže)
Djevojčica je pokazivala veoma visok nivo inteligencije i veoma lagan temperament. Bila je spremna na bilo kakvu sardnju i druženje. Iako nije pohađala malu školu, često je igrajući se sa mojom kćerkom „učiteljica „ pokazivala znanje u pisanju slova i sabiranju, što je za njen uzrast i životne okolnosti u kojima je živjela bilo veoma lako primjetljivo i zaista vrijedno divljenja.
[bookmark: _GoBack]Uskoro sam saznala da baka pokušava ubaciti kćerku u program lijećenja protiv ovisnost o teškim drogama, čemu sam se veoma obradovala. Djevojčicina majka je pokazivala zainteresovanost za taj program, što je i kod djevojčice budilo nadu. Ona je najviše željela da joj majka ozdravi i da je više niko ne izaziva. Porodica je očigledno bila svjesna problema i moram priznati na moje iznenađenje, uveliko radila na rješavanju istog.

     4. Okidači

Akutni životni stres, zlostavljanje djece, zlostavljanje od strane odraslih, životne promjene, gubitak prijatelja, separacija i razvod, preseljenje, finansijski problemi
Kao što se može primjetiti djevojčica je podlijegala mnogim okidačima u svom životu. Samo zapostavljanje od onih koji su se o njoj najviše trebali brinuti su bili dovoljan životni stres za nju. Stalne promjene, majčina i očeva ovisnost, te uticaj njihovog stanja na nju je samo doprinjeo da djevojčica živi u stalnom strahu, često uznemirana svakodnevnim situacija s kojima se ostala djeca veoma lako suočavaju. U tim trenutcima bi uvijek tražila sklonište, utjehu i zaštitu.

